






je smisao donošenja ovih novih propisa o 
Noo-ima što oni prestaju više biti privre-
men i postaju stalni organi narodne 
vlasti.  Krajiškim propisima ozakonjeno je 
opšte pravo glasa po kojem pravo da bira 
i bude biran ima svako sa navršenih 18 
godina života. 

6. – Prvo zasjedanje AVNOJ-a – 
Donošenjem Krajiških propisa i 
proglašavanje NOO-a za stalne organe 
vlasti ukazivalo je jasno na činjenicu da u 
zemlji postoji jedna potencijalna državna 
organizacija, kojoj je još jedino nedosta-
jala centralna narodnooslobodilački 
odbor kao najviše izvršno tijelo. Sa druge 
strane, stvaranjem NOV i POJ 20. novem-
bra 1942. partizanske snage dobile su 
sva obilježja jedne regularne armije koja 
je imala oko 150.000 boraca svrstanih u 
odrede, brigade, divizije i korpuse, sa 
izgrađenim starješinskim kadrom koji je 
poticao iz svih slojeva društva i koji se 
stvarao i školovao u borbi. 
Tako su, na inicijativu vojno-političkog 
rukovodstva NOP-a, izvršene pripreme za 
sazivanje jedne sveopšte jugoslavenske 
skupštine najistaknutijih boraca i prista-
lica NOP-a, bez obzira na njihovu nacio-
nalnu, vjersku i 
političku pripadnost. 
Taj skup održan je u 
Bihaću, centru 
tadašnje slobodne teri-
torije, 26-27. novembra 
1942. u prisustvu 54 
delegata iz cijele 
zemlje. Time je osno-
vano Antifašističko 
vijeće narodnog 
oslobođenja Jugoslavije 
(AVNOJ). AVNOJ se tu 
k o n s t i t u i s a o k a o 
opštenacionalno i 
o p š t e p o l i t i č k o 
predstavništvo NOP-a. 
Umjesto vlade formiran 
je Izvršni odbor 
AVNOJ-a koji je imao više resora 

(ministarstava): upravno, privredno- 
finansisko, zdravstveno, socijalno, 
vjersko i propagandno. Za predsjednika 
Izvršnog odbora imenovan je dr.  Ivan 
Ribar, a za potpredsjednike Nurija Pozde-
rac, dr. Pavle Savić i Edvard Kocbek.
Za rukovodioce pojedinih resora, 
odnosno članova Izvršnog odbora, 
izabrani su Mile Peruničić, Ivan 
Milutinović, dr. Sima Milošević, pop Vlado 
Zečević, dr. Mladen Iveković i Veselin 
Masleša.
Na zasjedanju donesene su rezolucije o 
osnivanju i organizaciji AVNOJ-a i usvo-
jen Proglas narodima Jugoslavije. Jedan 
od osnovnih zadataka AVNOJ-a i njego-
vog Izvršnog odbora bio je rad na osni-
vanju zemaljskog antifašističkog vijeća u 
svim jugoslavenskim pokrajinama, 
odnosno zemljama.

7. – Prvo zasjedanje ZAVNOBiH-a – 
Odlukom da se pristupi osnivanju 
zemaljskih antifašističkih vijeća po jugos-
lavenskim zemljama i pokrajinama počela 
je posljednja faza realizacije jednog od 
četiri cilja NOP-a, a to je da buduća 
Jugoslavija uredi na federativnom prin-
cipu. 

 Među zemaljskim 
antifašističkim vijećima 
posljednje je osnovano 
zemaljsko 
antifašističko vijeće 
narodnog oslobođenja 
Bosne i Hercegovine 
(ZAVNOBiH). Razlog 
tome  su bile i stalne 
ratne operacije na tlu 
BIH, ali i diskusije i ras-
prave koje su vođene u 
rukovodstvu KPJ o sta-
tusu BiH u budućjoj 
jugoslavenskoj zajednici. 
Tako je konačno 25-26. 
novembra 1943. održano 
u Mrkonjić Gradu prvo, 
osnivačno zasjedanje 

ZAVNOBiH-a. Ovoj osnivačkoj skupštini 

prisustvovala su 274 delegata iz svih kra-
jeva BiH, od kojih su 173 izabrana za 
vijećnike ZAVNOBiH-a. Na ovom prvom 
zasjedanju ZAVNOBiH je formalno 
konstituiran kao opštepolitičko 
predstavništvo NOP-a BiH, ali je ustvar-
nosti i praksi djelovao kao njen najviši 
organ. Vjećnici su usvojili Rezoluciju 
ZAVNOBiH-a i Proglas narodima BiH u 
kojima se ističe da buduće BiH i njene 
narode i u zemlji i u inozemstvu mogu 
zastupati i predstavljati samo ZAVNOBiH 
i AVNOJ. Ovim aktom istovremeno je 
izražena želja naroda BiH da njihova 
zemlja, koja nije ni srpska, ni hrvatska ni 
muslimanska, nego i srpska i musli-
manska i hrvatska, bude zbratimljena 
zajednica u kojoj će biti osigurana puna 
ravnopravnost svih Srba, Bošnjaka i 
Hrvata. Na zasjedanju je izabrana delega-
cija od 58 delegata koji će predstavljati 
BiH na Drugom zasjedanju AVNOJ-a. 

8. – Drugo zasjedanje AVNOJ-a – 
Drugo zasjedanje AVNOJ-a održano je u 
Jajcu 29. i 30. novembra 1943, uz učešće 
142 od 268 izabrana delegata iz svih kra-
jeva Jugoslaije. Jedan broj delegata nije 
se zbog ratnih dejstava i udaljenosti 
uspio na vrijeme probiti do Jajca i 
učestvovati u zasjedanju. Na ovom zasje-
danju AVNOJ je konstituiran u vrhovno 
zakonodavno i izvršno predstavničko 
tijelo Jugoslavije. Istovremeno je 
odlučeno da se formira kao izvršni organ 
AVNOJ-a Nacionalni komitet oslobođenja 
Jugoslavije (NKOJ) sa svim atributima 
privremene vlade. AVNOJ se kao vrhovno 
zkonodavno i izvršno tijelo sastoji od 
Vijeća i Predsjedništva. Predsjedništvo 
čini predsjednik, pet potpredsjednika, 
dva sekretara i najmanje 40 članova. Na 
čelu Predsjedništva bio je dr. Ivan Ribar. 
Potpredsjednici su bili Moša Pijade, 
Antun Augustinčić, Josip Rus, Mako 
Vujčić, a sekretari Rodoljub Čolaković i 
Radonja Golubović.
 Predsjedništvo je imenovalo NKOJ, a za 
predsjednika imenovan je Josip Broz 

Tito, koji je istovremeno vodio i 
Povjereništvo za narodnu odbranu. 
Vanjske poslove vodio je dr. Josip Smo-
dlak, a unutrašnje Vlado Zečević, 
Povjereništvno za prosvjetu Edvard 
Kocbak, za narodnu privredu Ivan 
Milutinović.
Sa držanopravnog stanovišta temeljne su 
odluke donešene kao što je zabrana 
povratka i oduzimanje prava zakonite  
vlade Jugoslavije tzv. jugoslavenskoj vladi 
u inozemstvu. AVNOJ je donio odluku o 
priznanju i zahvalnosti NOV-i i s tim u 
vezi Odluku o uvođenju zvanja maršal 
Jugoslavije, a Predsjedništvo na osnovu 
toga Odluku o dodjeljivanju naziva 
maršal Jugoslavije  Josipu Brozu Titu.  

9. – Izgradnja federativne države i 
mjesto BiH u njoj – 

Najznačajnija državnopravna i politička 
odluka Drugog zasjedanja AVNOJ-a bila 
je Odluka o izgradnji Jugoslavije  na fede-
rativnom principu. Zbog nastojanja 
rješenja nacionalnog pitanja odlučeno je 
da se Jugoslavija izgradi na federativnom 
principu „koja će osigurati punu ravno-
pravnost Srba, Hrvata, Slovenaca, Make-
donaca i Crnogoraca, odnosno naroda 
svih njenih republika. Sve federalne jedi-
nice svoj status unutar Demokratske 
Federativne Jugoslavije stekle su na 
osnovu nacionalnog kriterija. Izuzetak je 
bila Bosna i Hercegovina koja svoj fede-
ralni status unutar jugoslavenske zajde-
nice nije stekla na osnovu nacionalnog 
kriterija, nego kao historijska zajednica 
triju naroda koji u njoj stoljećima žive 
zajedno. 
Najvažniji faktori koji su opredijelili ruko-
vodstvo NOP-a da BiH uključi u federati-
vnu Jugoslaviju kao ravnopravnu federa-
tivnu jedinicu bili su, na prvom mjestu 
činjenica da je BiH imala i ima svoju 
državnopravnu tradiciju. Pored toga, na 
njenom području žive i tri naroda, 
Bošnjaci, Srbi i Hrvati i više nacionalnih 
manjina. Sa tako izmješanim 
stanovništvom priključenje ove zemlje 

nekoj drugoj federativnoj jedinici bilo bi 
politički neprihvatljivo rješenje. U tim 
činjenicama ležala je osobenost mjesta 
BiH u jugoslavenskoj federaciji koja je 
stvorena odlukom Drugog zasjedanja 
AVNOJ-a.

10. – Drugo zasjedanje ZAVNOBiH-a – 
Radi dalje izgradnje bosansko- 
hercegovačke državnosti kao federalne 
jedinice sazvano je i održano Drugo zasje-
danje ZAVNOBiH-a u Sanskom Mostu od 
30. juna do 2. jula 1944. godine. Na zas-
jedanju je doneseno 11 odluka, od kojih 
su najvažnije: Odluka o konstituiranju 
ZAVNOBIH-a u najviše zakonodavno i 
izvršno tijelo federalne BiH i Deklaracija o 
pravima građana BiH. 

U Odluci o konstituiranju ZAVNOBiH-a u 
vrhovni organ vlasti se ističe da se na 
temelju slobodno izražene volje naroda 
BiH, a u skladu sa odlukama AVNOJ-a, 
ZAVNOBiH konstituira u vrhovno zako-
nodavno i izvršno tijelo u BiH. ZAVNOBiH 
svoju zakonodavnu vlast vrši neposredno 
na svojim plenarnim sjednicama. Između 
dva njegova zasjedanja tu vlast vrši nje-
govo Predsjedništvo. Izvršnu vlast vrši 
preko Narodne vlasti BiH.

Deklaracija o pravima građana BiH u 
osnovi je po svom sadržaju imala karak-
ter ustava. Ovom deklaracijom 
građanima BiH garanirana su osnovna 
ljudska prava koja čine sadržinu svakog 
demokratskog ustava. To su: nacionalna 
ravnopravnost, sloboda savjesti i vjerois-
povjesti, sloboda zbora i dogovora, slo-
boda udruživanja i štampe lična i imo-
vinska sigurnost građana, sloboda 
privatne inicijative u privrednom životu, 
ravnopravnost spolova, pravo glasa sa 
navršenih 18 godina, pravo žalbe, 
uvođenje vojne obaveze za sve građane 
BiH itd.

Odlukom Drugog zasjedanja ZAVNO-
BiH-a Bosna i Hercegovina je u suštini 

konstituirana kao federalna jedinica u 
okviru federativne Jugoslavije.

11. – Treće zasjedanje ZAVNOBiH-a i 
formiranje vlade BiH – 

Treće i posljednje zasjedanje ZAVNO-
BiH-a pod tim imenom sazvano je i 
održano nakon što su partizanske jedi-
nice ušle u Sarajevo 6. aprila 1945. 
godine. Zasjedanje je održano u Sarajevu 
od 26. do 28. aprila 1945. godine. Zako-
nom o izmjenama i dopunama odluka o 
konstituiranju ZAVNOBiH-a, ovaj organ 
prerastao je u Narodnu skupštinu Bosne 
i Hercegovine, a istovremeno je formirana 
i vlada BiH. Za predsjednika Vlade ime-
novan je Rodoljub Čolaković, a za pot-
predsjednika dr. Zaim Šarac koji je isto-
vremeno bio i ministar saobraćaja. Đuro 
Pucar je bio ministar bez portfelja. Za 
ministra unutrašnjih poslova imenovan 
je pukovnik Ilija Došen, ministra 
pravosuđa dr. Hamdija Ćemerlić, ministar 
prosvjete Anto Babić.

Tako je Bosna i Hercegovina 28. aprila 
1945. godine prvi put poslije novembra 
1918. godine dobila svoju narodnu vladu.

[ Drugi dio:
BOSNA I HERCEGOVINA U 
SOCIJALISTIČKOJ JUGOSLAVIJI
se nastavlja u sljedećem broju]

Edin Hardauš je student historije na 
fakultetu «Džemal Bijedić» u Mos-
taru i aktivist pokreta «Dosta».

@ hardy_622@hotmail.com

Slike u kronološkom redu:
1. Geografska karta države NDH 1941
2. Plakat za regrutovanje u Handžar
3. Tito, ranjen u bitci na Sutjesci 
4.Rada Vranješević govori na zasjedanju ZAVNOBIH-a. Slika 
je preuzeta iz knjige «Mrkonjić Grad - Grad I zasjedanja 
ZAVNOBiH-a» autora Gojka Jokića iz 1979.godine
5.Sažetak o odlukama drugog zasjedanja ZAVNOBiH-a  

Drugarice i drugovi,
poštovani prijatelji, 
dame i gospodo,

Vi ste jedno udruženje, jedna organiza-
cija, jedan pokret, jedno društvo... i želite 
se predstaviti široj javnosti. Na ovome 
mjestu možete to učiniti u slijedećim bro-
jevima Biltena "Naša Jugoslavija". 
Na ovome mjestu može stajati i vaša 
"lična karta". Pošaljite nam tekst koji 
govori o vama, o vašim aktivnostima, o 
vašim ciljevima i mi ćemo tekst objaviti u 
jednom od slijedećih brojeva Biltena 
"Naša Jugoslavija".
U svakom broju će se predstaviti jedna 
organizacija, jedan pokret, jedno 
udruženje...
Pod jednim uvjetom: Tekst koji poziva na 
rat, mržnju, pornografiju, zlostavljanje, 
vrijeđenje u bilo kojem smislu i 
obliku...neće biti objavljeni.

Uredništvo Biltena

